
Z E R U K O A R G I A 

Astakeri hat salatu nairik 

Berriz ere Unamuno ta Loroño-ri buruz 
Ez naiz damu gertakizun au 

salatu bearra. Gaizki egiña sa-
latu bearra degu. Okerra, naiz 
goitik, naiz betik edo naiz ez-
ker edo eskuitik etorri, salatu 
bearra da. Giza-legeak eskatzen 
du. 

Nai nuen zer esana sortu 
nuan baztarretan, ta zenbat eta 
geiago eragin, orduan eta agi-
riago gelditzen da errazoiaren 
indarra. Dana osorik ez argita-
ratzeak indarra kendu bazion 
ere, berak utzitako zer-esana 
probetxugarri izan da. 

Aitortzen det sutsu idatzi 
nuala, baña ezta gutxiagorako. 
Gaiak bere mamitik ekarren bi-
gun jokatu eziña. Gañera gauza 
sutsu ta eraginkorren premian 
gera. Euskerazko astekari batek 
epelkerien lapikoa baño zerbait 
geiago izan bear du. Ori da' 
D'etxepare-n erara, euskera pla-
zara ateratzeko bidea. ZERU-
KO-ARGIAK erabiltzen dituan 
gaiak gure inguru laburraren es-
parritik ateratzen ez baditugu, 
bere etorkizuna itotzeko bidera 
daramagu. Irakurle berrien oiar-
tzunerako izango da bertako 
gaiag aoz-ao erabiltzen badira, 
ta uste det ori lortu zuala ne-
re lan arek. Unidad arratsalde-
rokoak kate ederra ezarri zion 
bere ondorio, Luis de Canta-
bria-k izenpeturik. Ta Unamu-
no-ren izenari on egin badio 
ere, ez gutxi ZERUKO ARGIA-
renari. Bidanitar Ladislao-ren 
idazki ausartak eta atarikoa 
kenduta, geientzuenak ez bai 
dute gatzik, ta ori bezelako 
euskerazko aldizkari bat airea-
tzeko, bizkortzeko ta jendearen 
artean entzunerazitzeko, epel-

keriak astinduz, orrelako lan 
bizi ta zer esana sortuko dute-
nak bear dira. 

Loroñok Unamunokin eztua-
la zer ikusirik? Or dago kakoa. 
Unamuno ta Loroñok zuzenki 
ez dute zer ikusirik, baña bai 
gauzak bere orpotik atera ta 
itzulikatu dituan giroak. Jakitu-
nak eta deportistak malla be-
rean ez-ezik, aurretikoak atzean 
jartzen dituan giro madarikatu 
baten egintzak dira. Sportare-
tzaz erriak jarri duan uste biu-
rrituan emaitza da. Unamunok 
mundu guzian berakin duan 
itzalari jaramonik egiteke, bere 
izenarentzat monumentu baten 
eskariari buruz ezta-baidaka 
dabiltzaten artean, erdipurdizko 
sportman (erdipurdizkoa diot 
bere egintzarik aipagarriena 
geografia ezagutzeke «Vuelta a 
España» bizikletan bein irabazi 
zuenagaitik; zentzunez eta ja-
kintzaz Españia ezagutu, mai-
tatu ta goratu zuen Unamuno-
rekin konparatze alde) dalakoa-
ri monumentua egitea bururatu, 
aipatu ta aurrera eraman, iñork 
itzik jaso gabe asmo tonto orri 
kontuak eskatzeko. Era ontan, 
gaurko ogoera au ez alda nas-
kagarria? 

Jakiñean gaude eragillerik 
geienak izan zituztela beren era-
gozketak, Kristok orregaitik 
esan zuan: «Iñor ezta bere 
errian Profeta». 

Unamuno-ren kidekoak ziran 
J. J. Rousseau ta H. Ibsen ere, 
gaizki ikusiak izan ziran beren 
errietan, baña gaurko egunean 
monumentu bikañen jabe dira 
Ginebra ta Skien. Bakarrik, aie-
kin il baño len gogoratu ziran 

beren erriak, ta gu il eta gero 
ere uxatzen ari gera gure filo-
sofu nagusiena. Urteak alperrik 
joaten ote dira? Zibilizazioak 
ez al dio zorrik geien kondaira-
tik jaso duan jokabideen espe-
rientziari? Ta, guk geuk, ez al 
ditugu geure buruak zibilizatu-
tzat? Orduan, zertan gabiltza? 

Lenago esaneri aor auek eran-
tzi bearrean naiz, norbaitek on-
do ulertu ez bai zuan ere. Luis 
de Cantabria-k etzuak Indice 

bear bezela irakurri. Apirilleko 
zenbaki artan, 31-garren orrial-
dea ikusi zuan baña ez 17-ga-
rrena, Sobre la «libertad de con-

ciencia», Pio Baroja-ri buruz zu-
zendariak egiña. Bertan aipa-
tzen badu Unamuno-ren monu-
mentuaren gañean, Baroja-kin 
gertatua konparatuz. 

Ura idatzi nuanetik onera, 
gauzak oso aurreratuak dijoaz. 
Galdakano-ko bazkun orrek 
Euskalerri ta kanpoetako sozie-
dade askotara idatzi du diruz-
ko laguntza eskatuz. Bizkaiko 
erririk geienetako tabernetan, 
suskrizioa irikiz, listak jarri di-
ra dirua biltzeko. Nere begie-
kin Ondarroa-n ikusi nuan lista 
batean, izen larrokada baten 
ondoren, adarjotzalleren batek, 
au jartzen zuan : «Batek, 25 pe-
seta; ta azpian : «Beste batek, 
0'50». Orrelaxe, euskeraz ja-
rrita. 

Gauza auek ez aldira arriga-
rriak? Badegu zer landu gure 
erri ontan. Zentzu gutxikoak 
ongi ulertzeko arazoetan ere 
orrela ibilli bear. Egiak ez 
omendu indarrik ezjakiñen 
errian. 

